
ᐅᑭᐅᖅᑕᖅᑐᒥᑦ ᑎᑳᒍᓪᓖᑦ (Hyperoodon ampullatus) − ᕿᑭᖅᑖᓘᑉ ᐃᑭᖓᓂ − ᕿᑭᖅᑖᓘᑉ ᐃᒪᖓᓂ − ᓛᐸᑐᐊ ᐃᒪᖓᓂ 
ᐃᓄᒋᐊᓐᓂᖏᑦ 

 
ᐊᑭᖏᓐᓄᑦ-ᐃᑲᔫᑎᓂᖏᓐᓄᑦ ᖃᐅᔨᓴᕐᓂᖅ  
 
ᑖᓐᓇ ᖃᐅᔨᓴᕐᓂᖅ ᐱᔾᔪᑎᖃᖅᑐᑦ ᕿᒥᕐᕈᓗᓂ ᖁᕝᕙᖅᐸᓪᓕᐊᓂᖏᑕ ᐊᑭᖏᓐᓂ ᐊᒻᒪᓗ ᐃᑲᔫᑎᓂᖏᑕ ᑲᓇᑕᒥᐅᑕᓄᑦ ᐅᑭᐅᖅᑕᖅᑐᒥᑦ ᑎᑳᒍᓪᓖᑦ 
ᐊᔾᔨᐅᖏᑦᑐᒧᑦ ᐃᓱᒫᓘᑕᐅᓂᕐᒧᑦ ᓇᓗᓇᐃᖅᑕᐅᓂᖓᑕ ᐱᔾᔪᑎᖃᖅᖢᓂ ᒐᕙᒪᑐᖃᒃᑯᑦ ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᒪᓕᒐᖓᑕ ᐊᑖᓄᑦ.  
 
ᐅᑭᐅᖅᑕᖅᑐᒥᑦ ᑎᑳᒍᓪᓖᑦ ᓇᓗᓇᒃᑯᑎᓄᑦ ᐃᓕᔭᐅᒃᐸᑕ ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᐊᔾᔨᐅᖏᑦᑐᒧᑦ ᐃᓱᒫᓘᑕᐅᔪᓄᑦ, ᐊᔪᖅᑎᑕᐅᓂᕐᒨᑲᐅᑎᒋᔾᔮᖏᑦᑐᖅ 
ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᒪᓕᒐᖓᑎᒍᑦ, ᑭᓯᐊᓂ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᐃᖃᓗᓕᕆᔨᒃᑯᑦ ᑲᓇᑕᒥ ᐋᖅᑭᒃᓯᔭᕆᐊᖃᕐᓂᕐᐊᖅᑐᑦ ᐊᒻᒪᓗ 
ᐱᙳᖅᑎᑦᑎᓗᑎᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᑖᔅᓱᒧᖓ ᐆᒪᔪᒧᑦ ᐊᒃᓱᕉᑕᐅᓗᓂ ᐊᑦᑕᕐᓇᖅᑐᒦᓕᖁᓇᒍ ᐃᓄᐃᑦ ᐱᓕᕆᖃᑦᑕᖅᑕᖏᑕ ᐱᔾᔪᑎᒋᓪᓗᒋᑦ. 
ᐊᐅᓚᑦᑎᓂᕐᒧ ᐸᕐᓇᐅᑎ ᐋᖅᑭᒃᑕᐅᓂᐊᖅᑐᖅ ᐱᓕᕆᖃᑎᖃᕐᓗᓂ ᒐᕙᒪᒃᑯᑦ ᐊᒃᑐᖅᑕᐅᔪᓂᒃ, ᓄᓇᖃᖅᑳᖅᓯᒪᔪᓄᑦ ᑲᑎᒪᔨᓄᑦ, ᐃᖅᑲᓇᐃᔭᕐᕕᒐᓚᖕᓄᑦ, 
ᐊᒻᒪᓗ ᐊᓯᖏᑦ ᐃᓚᓕᐅᑎᔪᑦ ᑲᑎᒪᔨᓄᑦ ᐊᒻᒪᓗ ᑐᓴᕋᓱᒡᓗᑎᒃ ᑭᓇᒃᑯᑐᐃᓐᓇᓄᑦ ᐃᓄᖕᓄᑦ ᐊᒃᑐᖅᑕᐅᔪᓄᑦ ᐅᕝᕙᓘᓐᓃᑦ ᐱᖃᑕᐅᔪᒪᔪᓄᑦ ᐊᐅᓚᑦᑎᓂᕐᒧᑦ 
ᐸᕐᓇᐅᑎᒥᒃ. ᐃᓚᖃᕐᓂᐊᖅᑐᖅ ᐱᐅᖅᓱᐊᕋᓱᖕᓂᕐᒧᑦ ᐱᓕᕆᐊᒃᓴᓂᒃ ᐆᒪᔪᓄᑦ ᐊᒻᒪᓗ ᐋᖅᑭᒃᓯᓗᑎᒃ ᑐᕌᒐᓂᒃ ᐊᒻᒪᓗ ᐱᓇᔪᒃᑕᐅᔪᓂᒃ ᐃᓄᒋᐊᓐᓂᖏᑦ 
ᒪᑭᒪᔪᓐᓇᕐᓂᕐᒧᑦ ᖁᕝᕙᓯᒃᑎᑦᑎᓇᓱᖕᓂᕐᒥ. 
 
ᐊᔪᖅᑎᑕᐅᑲᐅᑎᒋᓂᖅ ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᒪᓕᒐᖓᓂ ᐊᑑᑎᖏᑦᑐᖅ ᐆᒪᔪᓄᑦ ᐊᔾᔨᐅᖏᑦᑐᒥᒃ ᐃᓱᒫᓘᑕᐅᔪᓄᑦ, ᐃᑲᔫᑏᑦ ᐊᒻᒪᓗ ᐊᑭᖏᑦ 
ᓇᓗᓇᐃᖅᑕᐅᓗᑎᒃ ᐊᑦᑎᒃᑑᔪᑦ ᐊᐅᓚᑦᑎᔨᐅᓂᕐᒧᑦ ᑕᐃᒪᐃᓕᖃᑦᑕᖅᖢᓂ ᐋᖅᑭᒃᓱᐃᕙᓪᓕᐊᓂᕐᒧᑦ ᐊᒻᒪᓗ ᐱᙳᖅᑎᑦᑎᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ. 
 
ᐃᑲᔫᑎᓂᑦ ᐅᑭᐅᖅᑕᖅᑐᒥᑦ ᑎᑳᒍᓪᓖᑦ ᓇᓗᓇᐃᖅᑕᐅᓂᕐᒧᑦ ᐆᒪᔪᐃᑦ ᖁᒃᓴᓇᖅᑐᒦᓕᖅᑐᓄᑦ ᒪᓕᒐᖓᓄᑦ ᐃᓚᖃᕈᓐᓇᖅᑐᖅ ᐅᔾᔨᕈᓱᑦᑎᐊᕐᓂᕐᒥ ᐆᒪᔪᓂᒃ 
(ᐱᔾᔪᑕᐅᓪᓗᓂ ᓇᓗᓇᐃᖅᑕᐅᓯᒪᓂᖓᓂ) ᐊᒻᒪᓗ ᖃᐅᔨᓴᕐᓂᒃᑲᓐᓂᕐᓄᑦ ᐱᓕᕆᐊᖑᔪᓂᒃ. ᐊᑭᖏᑦ ᐃᓚᖃᕈᓐᓇᖅᑐᑦ ᐱᙳᖅᑎᑦᑎᓂᕐᒧᑦ ᐊᑭᖏᓐᓂ ᐊᒻᒪᓗ 
ᕿᒥᕐᕈᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᐊᖑᓂᐊᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ. ᐊᐅᓚᑦᑎᓂᕐᒧᑦ ᐸᕐᓇᐅᑎᐅᑉ ᐋᖅᑭᒃᓱᐃᔾᔪᑏᑦ 
ᐊᑭᖏᑦ ᐃᓱᒪᒋᔭᐅᔪᑦ ᒥᑭᑦᑑᔪᒥᒃ ($25,000 ᐊᑖᓂ). 
 
ᐊᑭᖏᑦ ᐊᒻᒪᓗ ᐃᑲᔫᑏᖏᑦ ᐅᑭᐅᖅᑕᖅᑐᒥᑦ ᑎᑳᒍᓪᓖᑦ ᓇᓗᓇᐃᖅᑕᐅᓇᓱᒡᓗᑎᒃ ᐃᓱᒪᒋᔭᐅᔪᖅ ᒥᑭᑦᑑᓂᕐᒥ ᓲᖃᐃᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑎ 
ᐋᖅᑭᒃᓱᕋᓱᒡᓗᒍ ᐊᑭᑭᑦᑑᓂᖓᓂ ᐊᒻᒪᓗ ᓇᓗᓇᐃᖅᑕᐅᓂᖓ ᐃᓱᒪᒋᔭᐅᔪᖅ ᒥᑭᑦᑐᒥᒃ ᖁᕝᕙᖅᐸᓪᓕᐊᔪᒥᒃ ᓴᐳᓐᓂᐊᕈᑎᒧᑦ ᑖᔅᓱᒧᖓ ᐆᒪᔪᒧᑦ. 


